
1. Անհրաժեշտությունը

     ՀՀ կառավարության 2004 թվականի փետրվարի 19-ի «Հայաստանի Հանրապետության Շիրակի մարզի Հացիկ գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին»  N 200-Ն որոշման մեջ կատարվող փոփոխություններով և լրացումներով նախատեսվում է` ՀՀ Շիրակի մարզի Մարմաշեն համայնքի Հացիկ բնակավայրում գտնվող պետական սեփականություն հանդիսացող բնակավայրերի նպատակային նշանակության, հասարակական կառուցապատման գործառնական նշանակության 08-065-0043-0012 կադաստրային ծածկագրով 1.39 հա հողամասը ընդգրկել անհատույց սեփականության իրավունքով ՀՀ Շիրակի մարզի Հացիկ գյուղական համայնքին փոխանցված հողերի կազմում:
ՀՀ Շիրակի մարզի Հացիկ բնակավայրը ընդգրկված է ՀՀ Շիրակի մարզի Մարմաշեն խոշորացված համայնքի կազմում, որտեղ Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիանների ծրագրի շրջանակներում նախատեսված է դպրոցի անավարտ շինարարության բազայի վրա կառուցել մանկապարտեզի շենք։
Մանկապարտեզի շենքի կառուցման համար նախընտրելի է համարվել  1988 թվականի աղետալի երկրաշարժից հետո բնակավայրի տարածքում վերականգնողական աշխատանքներ իրականացրած արտերկրի շինարական կազմակերպության կողմից սկսված և անավարտ թողնված դպրոցի շինության համար նախատեսված 08-065-0043-0012 կադաստրային ծածկագրով բնակավայրերի նպատակային նշանակության, հասարակական կառուցապատման գործառնական նշանակության 1,39 հա հողամասը, որը ՀՀ կառավարության նշված որոշմամբ ընդգրկված է պետական սեփականություն հանդիսացող հողերի ցանկում (Հավելված 5, 2-րդ սյունակ,  VIII սեկցիա, չորրորդ տող «13» «կառուցվող դպրոց»)։
Դպրոցի անավարտ շինությունը, ՀՀ կառավարության 2005 թվականի փետրվարի 3-ի «Համայնքներին անավարտ շինարարության օբյեկտներ հանձնելու մասին»  N 176-Ա որոշմամբ, սեփականության իրավունքով անհատույց փոխանցվել է համայնքին, իսկ նրա կառուցման համար նախատեսված վերը նշված հողամասը մնացել է պետական սեփականության։
Պետական ծրագրի շրջանակներում 2018-2019 թթ. հիմնանորոգվել է ՀՀ Շիրակի մարզի Հացիկ բնակավայրում գործող դպրոցը և այն լիարժեք բավարարում է բնակավայրում հանրակրթական ուսուցում կազմակերպելու համար: Հողամասը գտնվում է բնակավայրի կառուցապատ տարածքի հարավային մասում, բնակավայր մտնող կենտրոնական ճանապարհի հարևանությամբ, տարածքը հարթ է և ապահովված է կոմունալ ենթակառուցվածքներով (ճանապարհ, ջրամատակարարում, էլ. սնուցում, գազամատակարարում)։
Համայնքային սեփականության մանկապարտեզի կառուցման համար նախատեսված հողամասը ըստ նպատակային նշանակությամբ օգտագործելու և անշարժ գույքի նկատմամբ համայնքի իրավունքները պետական գրանցման ենթարկելու համար, անհրաժեշտություն է առաջացել ՀՀ կառավարության 2004 թվականի փետրվարի 19-ի  N 200-Ն որոշման մեջ համապատասխան  փոփոխություններ և լրացումներ կատարելու միջոցով` պետական սեփականություն հանդիսացող բնակավայրերի նպատակային նշանակության, հասարակական կառուցապատման գործառնական նշանակության 08-065-0043-0012 կադաստրային ծածկագրով 1,39 հա հողամասը անհատույց սեփականության իրավունքով փոխանցել համայնքին։

2. Կարգավորման բնույթը

Բնակավայրի կադաստրային քարտեզագրման ժամանակ կառուցվող դպրոցի համար նախատեսված հողամասը, որպես պետական սեփականություն հանդիսացող շինության պահպանման ու սպասարկման համար նախատեսված հողամաս, ընդգրկվել է պետական սեփականություն հանդիսացող հողերի ցանկում և այն ամրագրվել է ՀՀ կառավարության 2004 թվականի  փետրվարի 19-ի N  200-Ն որոշմամբ:
ՀՀ  կառավարության 2004 թվականի փետրվարի 19-ի N 200-Ն որոշման մեջ համապատասխան
 փոփոխություններ և լրացումներ կատարելու արդյունքում հնարավորություն է տրվում համայնքին` Հայաստանի Հանրապետության համայնքների տնտեսական և սոցիալական ենթակառուցվածքների զարգացմանն ուղղված սուբվենցիանների ծրագրի շրջանակներում ՀՀ Շիրակի մարզի Մարմաշեն համայնքի Հացիկ բնակավայրում նախընտրելի համարված դպրոցի անավարտ շինարարության համար նախատեսված հողամասում կառուցել մանկապարտեզի շենք, համայնքի սեփականություն հանդիսացող անշարժ գույքի նկատմամբ իրավունքները ենթարկել պետական գրանցման և ապահովել հողի նպատակային և գործառնական նշանակությանը համապատասխան թույլատրված հողօգտագործում:

3. Նախագծի  մշակման  գործընթացում  ներգրավված  ինստիտուտները  և  անձինք

ՀՀ Շիրակի  մարզպետարան, ՀՀ Շիրակի մարզի Մարմաշեն համայնք:

4. Ակնկալվող  արդյունքը

       ՀՀ կառավարության որոշման նախագծի ընդունումը հնարավորություն կտա համայնքին, 08-065-0043-001 կադաստրային ծածկագրով բնակավայրերի նպատակային նշանակության, հասարակական կառուցապատման գործառնական նշանակության 1.39 հա անավարտ կառուցապված հողամասում կառուցելու մանկապարտեզի շենք և համայնքի սեփականությունը հանդիսացող անշարժ գույքի նկատմամբ իրավունքները ենթարկել պետական գրանցման:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի և համայնքային բյուջեների եկամուտներում և ծախսերում սպասվելիք փոփոխությունների մասին

